Настaвен план за час: Рок на траење на оптадоците?
Лекцијата е преземена од интернет страницата: http://www.educationworld.com/a_lesson/03/lp308-04.shtml
	Одделение III-VIII


	Краток опис  Учениците да научат колку долго отпадоците се распаѓаат во депониите и што можат да направат за да го намалат количеството на отпад што тие го прават. 
Цели
· Работејќи заедно во групи учениците да ги формулираат своите најдобри приближни претпоставки за тоа колку долго некои отпадоци се распаѓаат во депониите.  
· Учениците да научат за последиците од нерециклирањето по човековата околина. 
· Учениците да научат за: редуцирање, реупотребување, рециклирање.
· Учениците да направат постер како поддршка на проектот за рециклирање пластика во нивните училишта (опција). 

Потребни материјали
Забелешка: Може да ги користите или наведените материјали
 или слики од нив. 
· Алуминиумска лименка (пр. лименка од кока кола) 
· банана
· отпушок од цигари
· парче памучна крпа  
· стаклено шише 
· кожен чевел 
· пластично шише
· хартиено ќесе 
· гумен ѓон од чевел (види забелешка) 
· парче стиропор
· конзерва (риба или зеленчук) 
· волнен чорап
Напиши ги горенаведените предмети на таблата. 

Главен дел                                                                                                                                                                         Насочете го вниманието на учениците кон таблата или постерот. Кажете им на учениците да го препишат списокот со предмети од таблата или постерот во нивните тетратки. Потоа кажете им   
· Да размислат секој посебно за тоа колку долго секој од предметите од списокот ќе трае или ќе се распаѓа во депонијата. 
· Да направат нов список од истите предмети редејќи ги по редослед на распаѓање, започнувајќи од предметите кои најбрзо ќе се распаднат и да завршат со предметот кој најбавно се распаѓа. 
Следно, подделети ги учениците во групи од 4 или 5 деца. Нека во групи си ги споделат своите списоци и да разговараат за тоа што мислат е точно. Нека секоја група одлучи за точниот редослед на предметите. Штом ќе го направат редоследот нека меѓусебно размислат во нивните групи за тоа колку долго (недели, месеци или години) секој од предметите ќе се распаѓа.

Сега е време за групите да ги споделат своите листи. Повикајте една група да ги каже прво своите одговори. Како што ќе Ви одговараат “банана – број 1“, напишете го бројот 1 на таблата до зборот банана. Направете го истото и со останатите групи. Кога активноста е завршена, насочето го вниманието на учениците кон различните одговори на таблата. На пример, Зошто некои ставиле хартиено ќесе пред банана? Како заклучок на дискусијата, откријте им го на учениците најточните проценки на научниците, кои велат дека точниот редослед на распаѓање на предметите е следниот:   
· банана 
· хартиено ќесе 
· парче памучна крпа
· волнен чорап 
· отпушок од цигари
· кожен чевел 
· гумен ѓон од чевел 
· конзерва (риба или зеленчук) 
· алуминиумска лименка (пр. лиманка од кока кола) 
· пластично шише 
· парче стиропор
· стаклено шише 
Напоменете им на учениците дека зависно од условите некои предмети се распаѓаат побрзо или побавно отколку што листата укажува.  
Нека групите ги кажат своите најдобри претпоставки за тоа колку време е потребно за предметите да се распаднат. Потоа кажете им ги приближните вредности на распаѓање од научниците кои ги имате на списокот погоре. Информирајте ги дека има различни проценки според разни студии, и исто може да се промени во зависност од условите, но општо користени процени се оние во коцката погоре. 
Откако им дадовте информации на учениците за колку долго траат наведените предмети, дискутирајте за следниве прашања: Што ви кажуваат овие податоци за депониите? Дали предметите продолжуваат да се распаѓаат и притоа ослободуваат место за нови отпадоци? (Осигурајте се дека тие го знаат значењето на зборот распаѓање: да се разложи, разгради на основни елементи.) Дали депониите некој ден ќе се преполнат?  Прашајте ги учениците: Што можеме да направиме за да го намалиме количеството на отпад кое завршува во депониите? Научете ги учениците на значењето на зборовите: редуцирање, реупотребување, рециклирање.

Напишете го следното на таблата:  
редуцирање – да се употребува помалку
реупотребување – да се употребува повторно без преработка (промена) 
рециклирање – да се употребува повторно со преработка
Нацртајте го на таблата, или покажете им слика од знакот за рециклирање 
 и објаснете им дека треба да ги распознаваат контејнерите за рециклирање
 и предметите кои се рециклираат по овој знак. 

Прашајте ги учениците за примери како тие може да редуцираат или реупотребуваат. Ако имаат потешкотии со давање примери Вие прeдложете – Редуцирање: Да одите во продавница со платнети торби, да купувате артикли со помали амбалажи, користете платнени шамивчиња наместо хартиени, пишувајте на двете страни од листовите хартија. Реупотребување: правете креативни изработки од “отпадоци“ (пр. кутија за моливи од конзерва),  наместо пластични чаши за една употреба користете повеќе наменски термоси за вода, подарете ги старите играчки на други помали деца.    
Информијате ги учениците дека рециклирањето на пластика е сега возможно во Гевгелија, и дека има контејнери за рециклирање на пластика во и околу училиштето. Прашајте ги учениците: Зошто е важно да рециклираме пластика? Потсетете ги дека е отребно од 450 до 700 години за пластиката да се распадне и информирај ги дека скоро СЕКОЕ парче пластика кое некогаш било произведено сеуште постои денес. 

Дополнителни активности                                                                                                                                           Нека учениците направат мотивичарки постери за рециклирање пластика. Закачете ги изработените постери низ училиштето каде учениците ќе може да ги видат.       
Евалуација Поделете им го Тест Бр.2 на учениците. Ве молиме собраните тестови вратете ги кај директорот, потребни се за евалуација на проектот.


банана  - 3 до 4 недели


хартиено ќесе – 1 месец


парче памучна крпа – 5 месеци


волнен чорап – 1 година


отпушок од цигари – 2 до 5 години


кожен чевел – 40 до 50 години


гумен ѓон од чевел – 50 до 80 години


конзерва (риба или зеленчук) – 80 до 100 години


алуминиумска лименка (пр. лиманка од кока кола) – 200 до 500 години 


пластично шише – 450 – 700 години 


парче стиропор – над 1 милион години


стаклено шише – 1 до 2 милиони години








Вовед�Покажете им ги на децата предметите кои им ги подготвивте (види потребни материјали). Направете постер на кој ќе ги имате напишано горенаведените предмети или напишете ги со креда на таблата. Насочете го вниманието на учениците кон предметите. Може да почнете со прашањето, Што сите овие  предмети имаат заедничко?  Ако вашите ученици се премногу мали за да го одговорат ова прашање, можете да им кажете дека најверојатно секој од овие предмети ќе заврши во депонија еден ден.            Следно, прашајте Што ќе се случи со овие предмети кога ќе завршат во депонијата? Колку време мислите дека ќе бидат во депонијата? Дали исчезнуваат/се распаѓаат/ се разградуваат веднаш? Или ќе продолжат да зафаќаат простор во депонијата? Оставете децата да дискутираат по овие прашања.  











